
Hoofstuk van die dag: Eksodus

Toe het God al hierdie gebooie aangekondig: (vers 1)

Ek is die Here jou God wat jou uit die greep van Satan en
sondedood bevry het. Jy moet My alleen aanbid en dien. Onthou
dat niks of niemand anders jou kan red nie: nie jou geld of
jou werk of jou sport of jou vriende nie. Ek het jou deur die
bloed van Jesus Christus Myne gemaak, en Ek wil jou vir My
alleen hé.

Moenie self besluit hoe jy wil hé Ek God moet wees nie, want
Ek is groter as wat jy jou ooit kan voorstel. Jy moet My
vereer en liefhé soos Ek jou in die Bybel leer.

Moenie ligtelik my Naam op jou lippe neem om krag aan jou
woorde te gee of as jy skrik nie. My Naam is heilig, en jy
moet dit net gebruik as jy My aanroep in gebed, of as jy oor
My getuig. Onthou ook dat jy as Christen die Naam van my Seun
Jesus Christus dra. Leef sé dat sy Naam in jou lewe geéer
word.

Sondag is die dag waarop Jesus opgestaan het uit die dood. Op
dié dag wil Ek hé jy moet die opstanding vier. Rus van alles
wat jou so besig hou in die week, sodat jy tyd het vir My en
vir jouself en jou mense.

Eer jou ouers, en sien na hulle om as hulle oud geword het.

Mense is vir My kosbaar, en hulle moet vir jou ook kosbaar
wees. Moenie iets doen wat ander se lewens in gevaar stel nie,
en moenie hulle te na kom deur jou woorde of jou dade of
gedagtes nie.

Die huwelik is heilig, en jy moet alles in jou vermoé doen om
jou eie huwelik in stand te hou en ander s’'n te eer.

Elke mens het die reg om dinge te besit, en jy moet dié reg
respekteer.

Praat altyd die waarheid. Moenie leuens oor ander verspreil
nie; nie openlik nie, en ook nie agteraf nie.

Moenie sO0 op jouself ingestel wees dat jy nie ruimte in jou



hart het vir ander nie. Gun ander mense hulle vreugdes en
suksesse en wees saam met hulle daaroor bly, want dit is Ek
wat dit vir hulle gegee het.

